                                     ՀԻՄՆԱՎՈՐՈՒՄ

Իրավական ակտի անհրաժեշտությունը 

Հայաստանի Հանրապետության կառավարության 2001 թվականի ապրիլի 25-ի «Հայաստանի Հանրապետությունում դեղերի պետական գրանցման կարգը և դեղերի պետական գրանցման փորձաքննության վարձի չափերը հաստատելու մասին»  N 347 որոշմամբ հաստատված` Հայաստանի Հանրապետությունում դեղերի պետական գրանցման կարգում   լրացում կատարելու ՀՀ կառավարության որոշման նախագիծը բխում է  ՀՀ կառավարության 18.10.2012թ. նիստի  N 42 արձանագրային որոշմամբ հաստատված «Առողջապահության ոլորտում պետական վերահսկողության և դեղորայքային քաղաքականության հիմնախնդիրների լուծման ծրագրի կատարումն ապահովող միջոցառումների ցանկի» 5-րդ կետի 2) ենթակետից:
Ընթացիկ իրավիճակը և խնդիրները

Օրենսդրության համաձայն դեղերը գրանցվում են 5 տարի ժամկետով: Գործող օրենսդրությունը չի նախատեսում վերագրանցման և գրանցման հավաստագրի երկարացման գործընթաց, որը արհեստականորեն երկարաձգում է մեկ անգամ գրանցված դեղի հաջորդ գրանցումները, քանի որ հայտատուները կրկին պետք է ներկայացնեն նույն փաստաթղթերը և անցնեն նույն գործընթացը, ինչ գրանցման ժամանակ, որն արդարացված չէ, եթե դեղի գրանցման փաստաթղթերում չեն կատարվել փոփոխություններ և չեն արձանագրվել լուրջ կողմնակի ազդեցության դեպքեր:  Միչդեռ գրանցված դեղերի առնվազն 50%-ը վերագրանցվում է, ուստի  դեղերի ֆիզիկական մատչելիությունը չխոչընդոտելու նպատակով հրատապ անհրաժեշտություն է մինչև «Դեղերի մասին»  նոր օրենքով դեղերի վերագրանցման և հավաստագրերի ժամկետի երկարացման համակարգի ներդրումը արդեն գրանցված դեղերի հաջորդ գրանցումների ժամանակ պարզեցված ընթացակարգի սահմանումը:
Կարգավորման նպատակը և խնդիրները

Իրավական ակտի ընդունման նպատակը առաջին գրանցումից հետո դեղերի  գրանցման համակարգի պարզեցումն է` դեղերի ֆիզիկական մատչելիությունը ապահովելու համար և գրանցման համար անհրաժեշտ փաստաթղթերի ցանկի սահմանումը:  
Ինստիտուտները և անձինք
ՀՀ առողջապահության նախարարության դեղորայքային քաղաքականության բաժին, ՀՀ առողջապահության նախարարության աշխատակազմի իրավաբանական վարչություն, ՀՀ ԱՆ «Դեղերի և  բժշկական տեխնոլոգիաների փորձագիտական կենտրոն» ՓԲԸ:
Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«ՀՀ կառավարության 2001 թվականի ապրիլի 25-ի N347 որոշման մեջ լրացումներներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:

ՏԵՂԵԿԱՆՔ

«ՀՀ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ԱՊՐԻԼԻ 25-Ի N347 ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ որոշման նախագծի ընդունման առնչությամբ այլ նորմատիվ իրավական ակտերի ընդունման անհրաժեշտության կամ բացակայության մաuին

«ՀՀ կառավարության 2001 թվականի ապրիլի 25-ի N347 որոշման մեջ լրացումներներ կատարելու մասին»  Հայաստանի Հանրապետության կառավարության որոշման նախագծի ընդունման առնչությամբ այլ նորմատիվ իրավական ակտերի ընդունման անհրաժեշտություն չի առաջանա:

